
Texte
Transcription semi-diplomatique

Ronssard, à qui doit nostre France homage,
Pendant qu'icy d'un bras audacieux,
Fais retentir noz gestes jusqu'aux cieux,
Faisant trembler soubs ta plume nostre aage :
Moy ton amy non de moindre courage,
Mais non d'un son autant industrieux,
Fais resonner les assaulx furieux
De mes amours, en la bouillante rage.
Tous deux avons apart nous nostre enclin :
Mais toy guidé d'un aspect plus benin,
De tes desseins as jà la jouissance :
Quand moy chetif, pour bastir un proget
En mon esprit, dessuz un vain obget,
N'en puis tirer qu'en songeant recompence.

